
KIRISH SO‘ZI

Bugun dunyodagi iqlim o‘zgarishlari va antropogen omillar ta'siri natijasida ekotizimlarda sodir
bo‘layotgan transformasiya jarayonlari, mintaqadagi biologik xilma-xillikning qisqarishiga sabab
bo‘lmoqda. Bu esa, Markaziy Osiyo flora va fauna vakillarining tur tarkibini aniqlash hamda
biohujjatlashtirishga katta e'tibor qaratish lozimligini talab etmoqda. Shu nuqtai nazardan, mintaqadagi
bioxilma-xillikni o‘rganish, turlar tarkibini invertirizasiyalashning zamonaviy metodlar asosida baholash,
kamyob va endem turlarni muhofaza qilish asosida ustuvor strategiyalarni ishlab chiqish biolog
olimlarning asosiy vazifalaridan biriga aylanib bormoqda.

Barchamizga ma'lumki, ohirigi yillarda atrof-muhitni asrab-avaylash va bioxilma-xillikni
muhofaza qilish bo‘yicha Prezidentimiz tashabbuslari va hukumatimiz say-harakati bilan ko‘plab amaliy
ishlar olib borilmoqda.

Jumladan, O‘zbekiston Respublikasi Prezidentining 2022 - yil 28 - yanvardagi PF-60-son “2022-
2026 yillarga mo‘ljallangan yangi O‘zbekistonning taraqqiyot strategiyasi to‘g‘risida”gi Farmonida
“Markaziy Osiyoda ekologiya, atrof-muhit ifloslanishining oldini olish va tabiatni muhofaza qilish
borasida hamkorlikni yangi bosqichiga olib chiqish" va 2020- yil 12- avgustdagi PQ-4805-sonli qarorida
“Global biologik xilma-xillik bo‘yicha ma’lumotlar portali”ga (GBIF) O‘zbekiston Respublikasining
a’zoligini ta’minlash yuzasidan muhim vazifalar belgilab berilgan. Mazkur vazifalarni ijrosini ta’minlash
maqsadida 2020 - yil O‘zbekiston Respublikasi Markaziy Osiyoda birinchilar qatorida GBIF tashkilotiga
a’zo bo‘ldi. Mazkur hamkorlikni rivojlantirish maqsadida 2024 - yil 22-24 - aprel kunlari O‘zbekiston
Respublikasi Farnlar Akademiyasi Botanika institutida Yevropani “Global biologik xilma-xillik bo‘yicha
ma'lumotlar portali” (GBIF) Markaziy kotibiyati, EarthCape tashkiloti, Tojikiston Respublikasi Fanlar
Akademiyasi va Namangan davlat universiteti olimlari o‘rtasida xalqaro loyiha doirasidagi ilmiy
hamkorlikni yanada rivojlantirish, gerbariy namunalarini raqamli formatga o‘tkazish bo‘yicha ilmiy
anjuman bo‘lib o‘tdi. Mazkur loyiha doirasida Namangan davlat universiteti botanik olimlari tomonidan
Biologiya kafedrasida saqlanayotgan 1400 ga yaqin o‘simliklarning gerbariy ma'lumotlari GBIF xalqaro
ma’lumotlar bazasiga yuklandi.

Bundan tashqari, 2021 - yil O‘zbekiston Respublikasi Markaziy Osiyoda birinchilardan bo‘lib
“Tabiatni muhofaza qilish xalqaro Ittifoqi”ga (IUCN) a'zo bo‘ldi. Bu esa yurtimizda muhofazaga muhtoj
va O‘zbekiston Respublikasi “Qizil kitobi”ga kiritilgan flora va fauna vakillarini xalqaro miqiyosda
muhofazaga olish imkonini berdi. Namangan davlat universiteti olimlari ham O‘zbekistonda tarqalgan 24
ta lola turlarini Xalqaro Tabiatni muhofaza qilish takilotining qizil ro‘yxatiga kiritishda ishtirok etishdi.

Yurtboshimiz tomonidan bioxilma-xillikni saqlashga qaratilgan islohotlar va ular tomonidan
belgilangan ustuvor vazifalar ijrosini ta’minlash maqsadida, Namangan davlat universiteti tomonidan
“Markaziy Osiyoda biologik xilma-xillikni saqlash: muammolar, yechimlar va istiqbollari” mavzusida
birinchi xalqaro ilmiy-amaliy konferentsiya tashkil etilmoqda.

Bioxilma-xillikni muhofaza qilish borasida muhtaram Prezidentimiz tashabuslari bilan amalga
oshirilayotgan “Yashil makon” umummilliy loyihasi doirasida kengligi ehtiyojdan ortiq bo‘lgan asfalt
yo‘laklarni ixchamlashtirish, foydalanishga yaroqsiz toshloq yerlarni qayta o‘zlashtirish asosida 3.0
gektar maydonda "Ekobog‘" tashkil etildi. Ekobog‘ dunyoning 5 ta mintaqasi (Amerika, Evropa, Osiyo,
O‘rta yer va boshq.) ekspozisiyalarini o‘zida mujassam etgan 86 turdagi (1500 dona) noyob daraxt va
butalar hamda 3000 dan ortiq manzarali gullarni o‘z ichiga olgan. Ekobog‘ 17 ta fanlardan ochiq amaliy
mashg‘ulotlar va mustaqil ta’lim jarayonlarini tashkil etish orqali ta’lim sifatini yanada oshirish,
raqobatbardosh kadrlar tayyorlash, yoshlar uchun o‘quv va ilmiy platforma sifatida foydalanishga xizmat

qiladi. Eng muhimi barcha ekilgan o‘simliklar raqamlashtirilgan va Namangan davlat universiteti olimlari
tomonidan tashkil etilgan iFlorist.uz fitogeografik platformasiga integrasiya qilingan. Mazkur platforma
O‘zbekiston florasida tarqalgan o‘simlik turlarini raqamli formatga o‘tkazish bo‘yicha yetakchi
platformalardan biriga aylanib bormoqda va talabalar hamda izlanuvchilar tomonidan iliq kutib
olinmoqda.

Mazkur konferentsiyani yuqori saviyada o‘tkazishda Buyuk Britaniya, Xitoy, Isroil, Kanada,
Qirg‘iziston mamlakatlarining yetakchi olimlari hamda Oliy Majlis vakillariga chuqur minnatdorligimni
bildiraman.

Namangan davlat universiteti uchun ilmiy-pedagogik kadrlar tayyorlash, samarali ilmiy-
tadqiqotlarni olib borish hamda fan va ta’lim integrasiyasini amalga oshirishdagi ishonchli hamkorlarimiz
bo‘lgan O‘zbekiston Respublikasi Fanlar Akademiyasi Botanika, Zoologiya va Genetika va o‘simliklar
eksperimental biologiyasi institutlari hamda Respublikamizning nufuzli Oliy ta’lim muassasa vakillariga
chuqur hurmat va tashakkurimni izhor qilaman.

Xulosa o‘rnida shu ta’kidlash lozimki, Namangan davlat universiteti olimlari ayni paytda atrof-
muhitni asrab-avaylash va bioxilma-xillikni muhofaza qilishda salmoqli natijalarni qo‘lga kiritib
kelmoqdalar. Namangan davlat universitetida “Markaziy Osiyoda biologik xilma-xillikni saqlash:
muammolar, echimlar va istiqbollari” mavzusida o‘tkazilayotgan xalqaro ilmiy-amaliy konferentsiya
ishiga muvaffaqiyat tilayman. o‘ylaymanki, konferensiya qizg‘in ilmiy baxs-munozaralarga boy bo‘ladi
va ular asosida ilmiy-amaliy tavsiyalar ishlab chiqiladi.

Shu o‘rinda, ayni paytda go‘zal shahrimizda o‘tkazilayotgan 63-xalqaro gullar festivaliga
barchangizni taklif qilib qolaman.

Turg‘unov Sobitxon Toshpo‘latovich
Namangan davlat universiteti rektori,
pedagogika fanlari doktori, professor.

1-SHO‘BA

MARKAZIY OSIYO BIOXILMA-XILLIGIGA OID ZAMONAVIY
TADQIQOTLAR (ERISHILGAN YUTUQLAR, DOLZARBMASALALAR)

РАЗДЕЛ 1

СОВРЕМЕННЫЕ ИССЛЕДОВАНИЯ БИОРАЗНООБРАЗИЯ
ЦЕНТРАЛЬНОЙ АЗИИ (ДОСТИЖЕНИЯ, ТЕКУЩИЕ ПРОБЛЕМЫ)

SECTION 1

CONTEMPORARY RESEARCH ON THE BIODIVERSITY OF CENTRAL
ASIA (ACHIEVEMENTS, CURRENT PROBLEMS)

UDK: 502.7.(575)

ZARAFSHON DARYOSI O‘RTA OQIMIDAGI MIRZAARIQ VA QORASUV KANALLARI
GIDROBIONTLARINING BIOXILMA-XILLIGI VA EKOLOGIK GURUHLARI

1Boymurodov X.T., 1Xo‘razov S.J., 1Saboxiddinov B.S.
1Samarqand davlat veterinariya meditsinasi, chorvachilik

va biotexnologiyalar universiteti,
E-mail: boymurodov1971@mail.ru.

Annotation. As a result of our research in the channels, the conclusions were obtained. It was
found that 13 species and 1 subspecies are distributed in Mirzaariq in the middle stream channels of the
Zarafshan River, 14 species and 1 subspecies are distributed in the Karasuv channel. When studying the
distribution of hydrobionts distributed in channels in biotopes, we found out that 2 species are distributed
in stony lands, 8 species are distributed in sandy loams, and 12 species are distributed in mud. As a result
of the acclimatization of Chinese complex fish from fisheries around the canals, the Chinese toothless
Sinanodonta gibba, Sinanodonta orbicularis and Sinanodonta puerorum have spread to the canal water
ecosystems. The speed of water flow in the canals, their continuous use as an active irrigation system, and
their isolation to prevent water loss in the canals lead to a sharp change in the hydrological regime of the
canals.

Key words. Sinanodonta gibba, Sinanodonta orbicularis, Sinanodonta puerorum, water flow,
hydrological regime.

Kirish. Tabiiy suv havzalarida tarixan shakllangan gidrofauna turlari alohida ahamiyatga ega
bo‘lib, antropogen va texnogen omillar ta’sirida ular biotoplarining o‘zgarishi gidrobiontlar noyob
turlarining yo‘qolishi yoki faunasi transformatsiyasini keltirib chiqarmoqda[1,3,4,5,6,8,]. Shu boisdan,
antropogen ta’sir hududidagi gidrobiontlar populyatsiyalaridagi o‘zgarishlarni aniqlash va muhofazaga
muhtoj turlarini saqlab qolish muhim ilmiy-amaliy ahamiyatga ega. Bugungi kunda Zarafshon daryosi
o‘rta oqimidagi Mirzaariq va Qorasuv kanallarida gidrobiontlarining bioxilma-xilligi va ekologik
guruhlarini o‘rganish dolzarb muammolardan biri bo‘lib hisoblanadi.

Material va metodlar. Material terishda Rijinashvili (2005); Izzatullayev, Boymurodov, (2019,
2023) metodlaridan foydalanildi. Zarafshon daryosi o‘rta oqimi suv ekotizimlarida gidrobiontlarni
tadqiq qilish 2015 yildan boshlandi va 311 dona gidrobiontlar olinib taxlil qilindi. Biz ushbu taksonomik
sistemani tuzishda Z.I.Izzatullayev, X.T. Boymurodovning (2009) “Zarafshon daryosi havzasi ikkipallali
mollyuskalari sistemasi” va Z.I.Izzatullayevning (2019) «O‘rta Osiyo va unga yondosh maydonlarning
suv ekosistemalari mollyuskalari faunasi»dan foydalandik.

https://doi.org/10.1051/e3sconf/202126501014
https://doi.org/10.1051/e3sconf/202340701003
mailto:boymurodov1971@mail.ru

Natijalar. Mirzaariq kanali - Tadqiqotlarimiz natijasida kanalda 14 tur gidrobiontlarning
tarqalganligini aniqladik. Ikkipallali mollyuskalar 6 turi, qorinoyoqli mollyuskalarning 6 turi,
qisqichbaqalarning 1 va zuluklarning 1 turi tarqalganligini o‘rgandik (1-jadval).

1-jadval
Zarafshon daryosi o‘rta oqimidagi Mirzaariq va Qorasuv kanallarida gidrobiontlarning

biotoplarda tarqalishi va ekologik guruhlari (n= 10, m2/dona)

№ Turlar

M
irz
aa
riq

ka
na
li

Q
or
as
uv

ka
na
li

Biotoplari
Ekologik

Ikkipallali mollyuskalar (Bivalvia) sinfi Unionidae oilasi

1 Sinanodonta gibba - 0,9±0,1 - - + Peloreofil
2 Sinanodonta ruerorum 0,9±0,1 - - - + Peloreofil
3 Sinanodonta orbicularis 1,2±0,2 - - - + Peloreofil
4 Colletopterum ponderosum

volgense
0,7±0,1 0,8±0,1 - + - Pelolimnofil

Corbiculidae oilasi
5 Corbicula fluminalis 0,3±0,1 - - - + Peloreofil
6 Corbicula purpurea - 0,8±0,1 - + - Peloreofil
7 Corbiculina tibetensis 1,3±0,2 1,2±0,3 - + - Peloreofil
8 Corbiculina ferghanensis 1,4±0,3 1,4±0,3 - + - Peloreofil
Qorinoyoqli mollyuskalar (Gastropoda)sinfi Lymnaeidae oilasi
9 Lymnaea stagnalis 0,7±0,1 - + - - Fitofil
10 Lymnaea truncatula - 1,4±0,3 - - + Telmatofil
11 Lymnaea thiessea 1,2±0,4 1,0±0,1 - - + Reofil
12 Lymnaea oblonga 0,8±0,1 0,9±0,1 - + - Fitofil
13 Lymnaea subangulata - - - - + Fitofil
14 Lymnaea auricularia 1,2±0,1 1,1±0,1 - - + Fitoreofil
15 Lymnaea bactriana - 1,3±0,2 - + - Fitofil

Physidae oilasi
16 Costatella acuta - 1,0±0,1 - + - Fitofil

Planorbidae oilasi
17 Planorbis planorbis 1,1±0,1 - - - + Fitofil
18 Planorbis tangitarensis 0,9±0,1 1,1±0,1 - - + Fitofil
19 Anisus ladacensis - 1,0±0,1 - - + Fitofil

Qisqichbaqacimonlar (Srustacea) sinfi Astacidae oilasi
20 Astacidae leptodactylus 0,9±0,1 0,8±0,1 - + - Fitofil

Zuluklar Clitellata Michaelsen, 1919 sinfi Glossiphoniidae oilasi
21 Helobdella stagnalis - 0,3±0,1 + - - Fito-litoreofil

Erpobdellidae oilasi
22 Erpobdella octoculata 0,5±0,1 - - + Litoreofil

Jami turlar soni 14 15 2 8 12

Mirzaariq kanalida Zarafshonn daryosining o‘rta oqimi kanallariga qaraganda turlarning ko‘pligi
bilan farq qiladi bo‘nga sabab qanalning barpo etilganiga uzoq vaqt bo‘lganligi bilan izoxlash mumkin.
Kanalning yuqori qismi 869 metrgacha balandlikdagi qismlarida N 39.55531321289915 va E
67.40021812885021 koordinatlarida ikkipallali mollyuskalardan Uonionidae oilasi Sinanodonta
urug‘idan Sinanodonta orbicularis 1,2, Sinanodonta puerorum 0,9, Colletopterum urug‘idan
Colletopterum ponderosum volgense 0,7, Corbiculidae oilasi Corbicula urug‘idan Corbicula fluminalis
0,3, Corbiculina urug‘idan Corbiculina tibetensis 1,3, Corbiculina ferghanensis 1,4 tadan tarqalganligini
aniqladik. Turlar tarqalishi va ekologik guruhlari haqidagi ma’lumotlar 1- jadvalda keltirildi.

Mirzaariq kanali gidrobiontlar yashash joyiga va suv oqimiga ko‘ra quydagi ekologik guruhlarni
hosil qilgan. Oqar suvlar loylarida - peloreofillarning 5 turi 36 % (Sinanodonta ruerorum, S. orbicularis,
Corbicula fluminalis, Corbiculina tibetensis, C. ferghanensis), oqar suvlarda - reofillarning 1 turi 7 %
(Lymnaea thiessea), oqmas suvlar loylarida - pelolimnofillarning 1 turi 7 % (Colletopterum ponderosum
volgense), o‘simliklar bilan yashovchi - fitofillarning 5 turi 36 % (Lymnaea stagnalis, L. oblonga,
Planorbis planorbis, P. tangitarensis, Astacidae leptodactylus), fetoreofillarning 1 turi 7 % (Lymnaea
auricularia) va litoreofillarning 1 turi 7 % (Erpobdella octoculata) borligini aniqladik.

Kanalda 14 tur gidrobiontlarning tarqalganligini o‘rganildi. Ikkipallali mollyuskalar 6 turi,
qorinoyoqli mollyuskalarning 6 turi, qisqichbaqalarning 1 va zuluklarning 1 turi tarqalganligi aniqlandi.

Qorasuv kanali –Kanal suv tiplarida 15 turga mansub bo‘lgan gidrobiontlar tarqalgan bo‘lib,
ulardan ikkipallali mollyuskalar 5 turi, qorinoyoqli mollyuskalarning 8 turi, qisqichbaqalarning 1 va
zuluklarning 1 turi tarqalganligi aniqlandi (1-jadval). Kanalning batqoqlashgan N39.92629922072139 va
E66.72872995254264 koordenatlari 564 metr balandliklari 1,2-1,9 metr chuqurliklaridagi biatoplarida 1
m2 joyda Uonionidae oilasidan Sinanodonta gibba 0,9 tadan, Colletopterum ponderosum volgense 0,8,
Sorbiculidae oilasi Corbicula purpurea 0,8, Corbiculina tibetensis 1,2 va C. ferghanensis 1,4
tarqalgan.Tekislik mintaqasida joylashgan ko‘pchilik kanallarning qirg‘oqlari baland emas, loy, qumdan
tashkil topgan yer osti suvlari ko‘tarilib turadigan joylarda kanal chetlari botqoqlashgan hududlarida
ikkipallali mollyuskalar tarqalgan. Yuqori tog‘li mintaqalarda joylashgan kanallarning tubi katta - kichik
toshlar va tog‘ jinslaridan tashkil topgan bo‘lib ular gidrobiontlar tarqalishiga o‘z ta’sirini ko‘rsatadi.
Ushbu suv ekotizimida Sinanodonta orbicularis, Sinanodonta puerorum, Colletopterum bactrianum,
Colletopterum cyreum sogdianum, Corbicula cor, Corbicula fluminalisla turlari uchramadi. Bunga suv
satxining tez o‘zgarib turishi o‘z ta’sirini ko‘rsatgan. Qorasuv kanalida qorinoyoqli mollyuskalar,
qisqichbaqalar va zuluklarning zichligi haqidagi ma’lumotlar 1-jadvalda keltirilgan.

Muxokama. Kanal suvlarida peloreofil, reofil, pelolimnofil, fitofil, fitoreofil ekologik guruhlariga
kiruvchi turlar tarqalgan. Kanalning suv sathining o‘zgarib turishi chig‘anoqlari katta turlar bo‘lgan
Sinanodonta, Colletopterum, Corbicul va Corbiculina urug‘iga mansub ikki pallali mollyuskalarning
tarqalishiga o‘z ta’sirini ko‘rsatgan ularning zichligi boshqa turlarga qaraganda kichchikligi bilan farq
qiladi.

Kanallar atrofidagi baliqchilik xo‘jaliklaridan Xitoy kompleks baliqlarini iqlimlashtirish natijasida
kanallar suv ekotizimlarga Xitoy tishsizlari Sinanodonta gibba, Sinanodonta orbicularis va Sinanodonta
puerorum tarqalgan. Drenaj kollektorlar suvini kanallarga oqizish va suv tozalash tizimlarining
samarasizligi kanallar suv resurslari sifati pasayishiga va suv sho‘rligi ortib borishiga olib kelmoqda bu
turlar tarkibiga, tarqalishiga ta’sir ko‘rsatadi. Kanallarda mollyuskalar ko‘payishiga ham salbiy ta’sir
etadi deb, baholash mumkin. Kanallardagi suv oqimining tezligi, ulardan faol irrigatsiya tizimi sifatida
doimiy foydalanish, kanallarda suv yo‘qotilishining oldini olish uchun ularni izolyatsiyalash (masalan
tubini sementlash) kanallar gidrologik rejimining keskin o‘zgarishiga olib keladi.

Xulosalar. Kanallardagi tadqiqotlarimiz natijasida qo‘ydagi xulosalarga keldik. O‘rta Zarafshon
kanallarida Mirzaariqda 13 tur va 1 keja tur, Qorasuv kanalida 14 tur va 1 kenja tur tarqalganligi

aniqlandi. O‘rta Zarafshon kanallarida gidrobiontlarning biotoplarda tarqalishi o‘rganilganda toshloq
yerlarda 2 tur, qumloqyerlarda 8 tur va loylarda 12 tur tarqalganligini aniqladik. XX asr o‘rtalarida
quruqliklardagi zoogeografik to‘siqlarning kanallar qazilishi bilan antropogen buzilishi uzoq muddat
davomida o‘zgarmay kelgan ko‘pgina hududlar faunasiga, xususan, gidrofaunasiga invazion turlarning
kirib kelishiga sabab bo‘ldi.

